
ᐊᐃᑉᐸᕇᒃᐸᖕᓂᖅ ᐃᓚᐅᑎᑦᑎᖕᒪᑦ ᑎᒥᐅᑉ ᑭᓱᑯᑦᑎᖏᓐᓂᒃ, ᐃᓅᖃᑎᒌᖕᓂᕐᓂᒃ, ᖃᓄᐃᓕᐅᖃᑦᑕᐅᑎᓂᕐᒥᒃ, 
ᐱᓐᓇᕆᔭᐅᔪᓂᒃ, ᖃᓄᖅᑑᕈᓐᓇᕐᓂᕐᒥᒃ, ᐊᒻᒪ ᐊᐃᑉᐸᕇᖕᓂᕐᒧᑦ ᖃᓄᐃᓕᐅᖃᑦᑕᐅᑎᓂᖅ.  

ᑕᕐᕆᔭᕐᓂᒃᑯᑦ ᑏᕖᒥᒃ, ᑕᕐᕆᔭᐅᑎᑐᐃᓐᓇᒃᑯᑦ, ᑐᓴᕋᓐᓈᕐᓂᒃᑯᑦ ᐊᒻᒪ ᐱᕙᓪᓕᐊᔪᓂᒃ ᓈᓚᖕᓂᒃᑯᑦ ᐅᖃᓪᓚᖃᑎᒌᓕᖅᐸᓪᓕᐊᓕᕐᓗᓂ. ᐱᒻᒪᕆᖕᓂᒃ 
ᖃᓄᐃᖁᔭᐅᕙᒃᑐᓕᒡᓗ ᐅᖃᐅᓯᖃᕐᓗᓂ ᓂᕿᓕᕆᐅᔭᕐᓗᑎᑦ, ᓂᕆᑎᓪᓗᓯ, ᐊᖑᓇᓱᒋᐊᕐᓯᒪᓂᔅᓯᓐᓂ ᐅᕝᕙᓘᓐᓃᑦ ᒥᖅᓲᔮᕐᒧᒃᑎᓪᓗᑎᑦ. 

ᐃᓕᖕᓂᒃ ᐃᒃᐱᒋᑦᑎᐊᕐᓗᑎᑦ, ᑎᒦᓪᓗ ᐃᒃᐱᒋᑦᑎᐊᕐᓗᒍ, ᐱᖃᑎᒋᔭᐃᓪᓗ ᐃᓱᒪᒋᑦᑎᐊᕐᓗᒍ.

www.irespectmyself.ca

ᐅᖃᓪᓚᖃᑎᒋᓗᑎᒍ ᓱᕈᓯᖅᐳᑦ ᐊᐃᑉᐸᕇᒃᐸᖕᓂᐅᑉ ᒥᒃᓵᓄᑦ�

“ᐊᐱᖅᑯᓯᑦᑎᐊᕙᒃ 
ᑖᓐᓇ. ᐊᓕᐊᓇᐃᑦ 

ᑖᔅᓱᒥᖓ 
ᐊᐱᖅᑯᓯᒃᓴᕆᔭᕐᓂᒃ 

ᐊᐱᕆᔭᕐᒪ.”
“ᐊᐱᖅᑯᓯᒃᓴᖃᖅᐱᑦ 

ᖃᓄᑐᐃᓐᓇᖅ ᐃᒃᐱᒋᔭᕐᓂᒃ 
ᒫᓐᓇ ᐅᕝᕙᓘᓐᓃᑦ 

ᐊᓯᔾᔨᖅᐸᓪᓕᐊᓕᕐᓂᕆᔭᕕᑦ 
ᖃᓄᐃᓐᓂᖓᓄᑦ?”

“ᐅᖃᐅᓯᕆᔪᒪᓗᐊᕐᑰᔨᙱᑲᓚᐅᕋᕕᐅᒃ 
ᑖᓐᓇ ᒫᓐᓇ, ᓱᖁᑕᐅᖏᑦᑎᐊᖅᖢᓂᓗ. 

ᐊᐱᖅᑯᓯᒃᓴᖃᓕᑐᐊᕐᓂᕈᕕᑦ, 
ᐊᐱᕆᔪᓐᓇᑦᑎᐊᖅᑕᕐᒪ.”

“ᐃᖢᐊᕈᓱᑦᑎᐊᖏᒃᑲᓗᐊᖅᖢᖓ, 
ᑭᓯᐊᓂ ᑖᓐᓇ ᐱᒻᒪᕆᐅᖕᒪᑦ. 
ᐊᑏ ᖃᐅᔨᒋᐊᓚᐅᕐᓚᕗᒃ 

ᐅᕙᒎᓗᓄᒃ.”

“ᖃᐅᔨᒪᖏᑦᑐᖓ  
ᒫᓐᓇ. ᑭᓯᐊᓂ 

ᖃᐅᔨᓇᓱᖕᓂᐊᖅᐳᖓ 
ᐅᖃᐅᑎᓂᐊᖅᐸᒋᑦ 

ᖃᐅᔨᒍᒪ.”

“ᖃᓄᕐᓕ 
ᑐᑭᖃᕋᓱᒋᕕᐅᒃ 

ᑖᓐᓇ?”

ᐅᖃᐅᓯᖃᓕᖅᐸᓪᓕᐊᔾᔪᑎᒃᓴᐃᑦ

ᐅᖃᐅᓯᖃᖃᑦᑕᕐᓂᖅ ᐊᐃᑉᐸᕇᖕᓂᕐᒥᒃ ᐃᑲᔫᑎᖃᕐᒪᑦ ᒪᒃᑯᖕᓂᕐᓴᓂᒃ 
ᐃᒻᒥᖕᓂᒃ ᐃᖢᐊᕆᓂᕐᒥᒃ ᑎᒥᒥᓂᒡᓘᓐᓃᑦ. ᐃᑲᔪᕐᓂᖃᕈᓐᓇᑦᑎᐊᕐᐳᕐᓗ 
ᐃᓱᒪᒃᓴᖅᓯᐅᑦᑎᐊᕐᓂᕐᒥᒃ ᐱᒋᐊᓚᐅᖏᓐᓂᕐᒥᓂ ᐅᑯᓂᖓ:

•	 ᖃᖓ ᐊᐃᑉᐸᖃᕈᓐᓇᖅᓯᓛᕐᓂᕐᒥᓂᒃ

•	 ᐅᖃᖃᑎᖃᖅᑳᕐᓂᕐᒥᒃ ᐊᖓᔪᖅᑳᒥᓂᒃ ᐊᑲᐅᓛᒃᑯᑦ ᐊᐃᑉᐸᕇᖕᓂᕐᒥᒃ

•	 ᐊᑐᕆᐊᒃᓴᖅ ᐅᓲᑉ ᐴᖏᓐᓂᒃ

•	 ᐊᐃᑉᐸᖃᕐᓂᒃᑯᑦ ᖁᐱᕐᕆᑦᑕᕆᐊᒃᓴᖅ ᖃᐅᔨᓴᖅᑕᐅᓃᑦ

•	 ᐸᕐᓇᒃᐸᒌᔭᕐᓂᖅ ᕿᑐᕐᖓᖅᑖᕈᒪᓂᕐᒧᑦ

•	 ᐅᖃᐅᔾᔨᓂᖅ ᐱᓂᕐᓗᒃᑕᐅᔪᕕᓂᐅᒍᓂ

ᐊᑐᕐᓗᒍ ᑖᓐᓇ ᐱᓕᒻᒪᒃᓴᕐᓂᖅ. ᓇᓗᓇᖏᑦᑎᐊᕐᓗᑎᑦ, ᓱᓕᓗᑎᑦ ᑐᙵᓇᑦᑎᐊᕐᓗᑎᓪᓗ. ᐃᓅᖃᓐᓂᕐᓃᑦ 
ᓱᖁᓯᖅᑕᐃᓕᓗᒍ. ᐃᓱᒫᓗᒋᖏᓪᓗᒍ ᐅᖃᖃᑏᓪᓗ ᐋᖅᑭᑦᑎᐊᖅᓯᒪᖅᑰᔨᖏᒃᑲᓗᐊᕈᔅᓯ.

ᐊᔪᓐᓇᖏᓐᓂᕐᓴᐅᓇᓱᒋᔭᕋ ᐊᒃᓱᕈᕐᓇᖏᓐᓂᖅᓴᐅᓪᓗᓂᓗ 
‘ᐅᖃᖃᑎᖃᕐᓗᓂ’ ᐅᖃᐅᓯᕆᐊᕐᔪᑐᐃᓐᓇᖅᐸᒡᓗᒍ ᐱᕈᖅᐸᓪᓕᐊᓂᖏᑦ 
ᒪᓕᒡᓗᒋᑦ ᐅᖃᐅᓯᕆᔭᐃᓐᓈᓗᒋᖏᖔᕐᓗᒍ ᐃᓐᓇᕐᕙᓲᓕᖅᐸᑕ ᑭᓯᐊᓂ. 

	 – ᐊᖓᔪᖅᑳᕆᔭᐅᔪᑦ ᓱᕈᓯᓛᖑᓂᕐᓴᓄᑦ, ᐃᖃᓗᖕᓂ

ᐅᕙᓐᓄᓪᓕ ᐱᒪᕆᐅᓚᐅᖅᐳᖅ ᐃᓕᓐᓂᐊᕇᓚᐅᕐᓗᓂ ᑭᓯᐊᓂ 
ᐊᑖᑕᐅᓕᕈᒫᖁᓪᓗᒍ. ᐊᒻᒪᑦᑕᐅᖅ ᖃᐅᔨᒪᔭᕆᐊᖃᕆᓪᓗᓂ ᐱᖃᑎᒥᓂᒃ 
ᐃᒃᐱᒍᓱᑦᑎᐊᕆᐊᖃᕐᓂᕐᒥᓂᒃ; ᐱᖃᑎᖓ ‘ᐊᖏᖏᑉᐸᑦ’ ᑕᐃᒪ ᑕᒪᒃᑭᕐᓗᑎᒃ 
ᐃᖢᐊᕆᔭᒥᖕᓂᒃ ᐊᑐᕆᐊᖃᓕᖅᐴᒃ.

		  –ᐊᖓᔪᖅᑳᕆᔭᐅᔪᑦ ᒪᒃᑯᒃᑐᓂᑦ, ᖁᕐᓗᖅᑐᖅ



ᖃᓄᖅᑑᕈᑎᑦᑎᐊᕙᐃᑦ ᓱᕈᓯᐅᓂᕐᓴᓄᑦ (ᐅᑭᐅᓕᖕᓄᑦ 0-ᒥᑦ 7-ᒧᑦ)

•	 ᐊᑐᕐᓗᒋᑦ ᑕᒻᒪᖅᓯᒪᖏᑦᑎᐊᖅᑐᑦ ᐊᑎᖏᑦ ᑎᒥᒦᑦᑐᑦ: ᐅᓱᒃ, ᐅᑦᑐᒃ, ᐅᒃᐸᑎ. ᑕᐃᒪᓐᓇ ᓱᕈᓰᑦ ᐃᖢᐊᕈᓱᒍᓐᓇᕋᔭᕐᒪᑕ 

ᑎᒥᖏᑕ ᑭᓱᒃᑯᑖᖏᓐᓂᒃ ᐅᖃᐅᓯᖃᕈᓐᓇᑦᑎᐊᕐᓗᑎᒃ ᐊᑲᐅᙱᓕᐅᕈᑎᖃᕐᓂᕈᑎᒃ ᑎᒥᒥᒍᑦ.

•	 ᓱᕈᓯᐅᓂᖅᓴᐃᑦ ᑐᑭᓯᔪᒪᓲᖑᖕᒪᑕ ᓇᖕᒥᓂᖅ ᑎᒥᒥᖕᓂᒃ. ᐃᓛᓐᓂᒃᑯᑦ ᐊᒃᑐᖅᓯᔪᓐᓇᕐᒪᑕ ᐅᓱᖕᒥᖕᓂᒃ ᐅᑦᑐᖕᒥᓂᒡᓘᓐᓃᑦ 
ᐃᓄᒋᐊᒃᑐᓂ. ᑕᒪᓐᓇ ᓱᖁᑕᐅᖏᑦᑑᓂᖓᓂᒃ ᖃᐅᔨᑎᑐᐃᓐᓇᕐᓗᒋᑦ. ᐃᖅᑲᐃᓯᑐᐃᓐᓇᕐᓗᒋᑦ ᐃᓄᐃᑦ ᑭᓯᐊᓂ 
ᐃᓄᑑᓪᓗᑎᒃ ᑕᐃᒪᓐᓇ ᐱᓲᖑᓂᖏᓐᓂᒃ.

•	 ᐅᓱᒃ, ᐅᑦᑐᒃ, ᐅᒃᐸᑎ, ᐃᕕᐊᖏᖅ ᐊᒻᒪ ᖃᓂᖅ ᑕᒪᕐᒥᒃ ᑖᒃᑯᐊ ᑲᙳᒋᔭᐅᓲᑦ ᓇᖕᒥᓂᕆᔭᐅᓪᓗᑎᒃ. ᐅᖃᐅᓯᕆᓗᒋᓪᓗ 
ᑭᓇᒃᑯᓐᓂᑦ ᐊᒃᑐᖅᑕᐅᔪᓐᓇᕐᒪᖔᑕ ᐊᒻᒪᓗ ᖃᖓᒃᑯᑦ (ᖁᕐᕕᖕᒥᒃ ᐊᑐᕐᓗᓂ, ᐊᓐᓄᕌᖅᑐᖅᐸᓪᓕᐊᑎᓪᓗᒍ, ᐃᖢᐊᖅᓴᐃᔨᒥᑦ 
ᓘᒃᑖᒥᓪᓘᓐᓃᑦ ᑲᒪᒋᔭᐅᓂᕐᒥᓂ) ᐅᖃᐅᑎᓗᒋᓪᓗ ᑭᓇᑐᐃᓐᓇᕐᒥᑦ ᐊᒃᑐᖅᓯᖁᔭᐅᔭᕆᐊᖃᖏᑦᑐᑦ ᑲᙳᒋᔭᖏᓐᓂᒃ ᑎᒥᒥᓂ.

•	 ᐅᖃᐅᓯᕆᓗᒍ ᓇᓗᓇᐃᖅᓯᓗᑎᓪᓘᓐᓃᑦ ᐊᑦᑕᕐᓇᙱᑦᑐᒥ ᐊᒃᑐᖅᓯᓂᕐᒥ ᐊᑦᑕᕐᓇᖅᑐᒥᒃᓗ ᐊᒃᑐᖅᓯᓂᕐᒥ. ᓄᑕᖅᑲᑦ 
ᐅᖃᕈᓐᓇᖅᑐᑦ “ᐋᒃᑲ” ᖃᓄᑐᐃᓐᓇᖅ ᐊᒃᑐᖅᑕᐅᓂᒃᑯᑦ ᐃᒃᐱᒍᓱᒍᑎᒋᓗᓂᔾᔪᒃ ᐊᑲᕐᕆᙱᓐᓂᕐᒥ ᐃᒃᐱᒋᔭᐅᙱᓐᓂᕐᒥᒃᓘᓐᓃᑦ.  
ᐅᖃᐅᔾᔨᔪᓐᓴᖅᑐᑦ ᐅᒃᐱᕆᔭᖏᓐᓂ ᐃᓐᓇᕐᒥ. ᖃᐅᔨᒪᑎᒋᐊᕐᓗᖏᑦ ᖃᐅᔨᒪᓗᑎᒃ ᐃᑲᔪᕈᒪᓂᕐᓂ.

•	 ᑭᐅᒫᖃᑦᑕᕐᓗᒋᑦ ᐊᐱᖅᑯᑎᖏᓐᓂᒃ ᓱᓕᔪᒥᒃ ᓇᓗᓇᙱᑲᐅᑎᒋᔪᒥᒃ. ᐅᖃᐅᑎᓗᐊᒃᑲᓐᓂᕐᐸᒡᓗᒋᑦ ᑐᓴᕆᐊᖃᖅᑕᖏᓐᓂᒃ 
ᐊᐱᖅᓱᒃᑲᓐᓂᖅᑎᓪᓗᒋᑦ. ᖃᓄᐃᖏᑦᑐᖅ ᐊᐱᖅᑯᓯᖏᑕ ᑭᐅᔾᔪᑎᖓᓂᒃ  ᓇᓗᓐᓂᕈᕕᑦ – ᖃᐅᔨᒋᐊᓚᐅᕐᓗᑎᑦ 
ᑭᐅᔪᓐᓇᖅᓯᓂᐊᖅᑕᑎᑦ !

ᑐᑭᓯᒋᐊᓪᓚᒍᒪᒍᕕᑦ ᐅᖃᓪᓚᖃᑎᖃᕐᓂᕐᒥᒃ ᓱᕈᓯᕐᓂᒃ ᒪᒃᑯᒃᑐᓂᒡᓗ:
ᐅᖃᖃᑎᖃᕆᑦ ᐃᖢᐊᕐᓴᐃᔨᒥᒃ, ᓄᓇᓕᖕᓂ ᐋᓐᓂᐊᖃᕐᓇᖏᑦᑐᓕᕆᔨᒥᒃ, ᐃᓐᓇᑐᖃᕐᓂᒃ, ᐊᖓᔪᖅᑳᕆᔭᐅᔪᓂᒃ, ᐅᕝᕙᓘᓐᓃᑦ 

ᑭᓇᑐᐃᓐᓇᕐᒥᒃ ᐅᖃᕐᕕᒋᔪᓐᓇᑦᑎᐊᖅᑕᕐᓂᒃ.

ᐅᑯᐊ ᖃᕋᓴᐅᔭᒃᑯᑦ ᖃᐅᔨᒋᐊᕐᕕᒃᓴᐃᑦ:
www.irespectmyself.ca
parents.teachingsexualhealth.ca/resources/print-resources
inuithealthmatters.aboutkidshealth.ca/

ᖃᓄᖅᑑᕈᑎᑦᑎᐊᕙᐃᑦ ᓱᕈᓯᕐᓄᑦ ᐊᖏᓂᕐᓴᓄᑦ (ᐅᑭᐅᓖᑦ 7-ᒥᑦ 12-ᒧᑦ)

•	 ᐃᑲᔪᕐᓗᒋᑦ ᓱᕈᓰᑦ ᐱᕙᒌᔭᕐᓂᕐᒥᒃ ᐃᓐᓇᕈᕐᓂᕆᓂᐊᖅᑕᖏᓐᓄᑦ ᐅᖃᓪᓚᖃᑎᒋᓂᒃᑯᑦ ᐊᓯᔾᔨᕐᐸᓪᓕᐊᓂᐊᖅᑐᓂᒃ ᑎᒥᒥᒍᑦ 
ᖃᓄᐃᓕᕙᓪᓕᐊᓂᐊᕐᑐᓂᒡᓗ. ᐊᐅᖃᖃᑦᑕᕐᓃᑦ (ᐊᐅᓈᕆᐅᖅᑐᑦ) ᐊᒻᒪ ᓴᕋᓕᕐᓇᖅᑐᓂᒃ ᖃᐅᓯᓕᕐᓇᖅᑐᓂᒃ 
ᐃᓱᒪᒋᔭᖃᓕᖅᐸᖕᓂᖅ (ᐅᓐᓄᐊᒃᑯᑦ ᖃᐅᓯᓕᕐᓃᑦ ᒪᕿᓃᑦ) ᑕᒪᒃᑯᐊ ᐃᓕᖅᑯᓯᐅᖕᒪᑕ ᖃᓄᐃᙱᑦᑎᐊᖅᑐᑦ. 

•	 ᐊᔪᕆᖅᓲᑎᓗᒋᑦ ᓄᑕᕋᓛᑦ ᐱᑕᖃᓕᖅᐸᒃᑐᑦ ᐊᖑᑎᐅᑉ ᖃᐸᖓᓂᑦ ᒪᕿᔭᖓᓃᑦᑐᑦ ᐃᓚᓕᐅᑎᔭᕌᖓᒥ ᐊᕐᓇᐅᑉ 
ᐃᒡᓕᐅᖓᓂ (ᒪᓐᓂᖓᓄᑦ) ᐊᐃᑉᐸᕇᒃᑎᓪᓗᒋᒃ ᐊᕐᓇᖅ ᐊᖑᑎᓗ. ᑖᓐᓇ ᓄᑕᕋᒃᓴᖅ ᐱᕈᖅᐸᓪᓕᐊᓲᖅ ᐊᕐᓇᐅᑉ ᐃᒡᓕᐊᖓᓂ 

ᐃᕐᓂᐊᕆᕙᒃᖢᓂᐅᒡᓗ ᐊᖕᒪᓂᖓᒍᑦ ᐅᑦᑐᖓᒎᖅᖢᓂ. ᐃᓄᐃᑦ ᐊᐅᓈᖃᑦᑕᖅᑐᑦ ᕿᑐᕐᖓᒃᓴᖅᑖᕈᓐᓇᖅᐳᑦ ᐊᐃᑉᐸᖃᕐᓂᒃᑯᑦ.

•	 ᐅᖃᐅᓯᖃᖅᐸᒡᓗᓯᓗ ᐃᓄᐃᑦ ᐱᒻᒪᕆᐅᔪᖁᑎᖏᓐᓂᒃ ᓲᕐᓗ ᐃᓅᖃᑦᒌᑦᓯᐊᕐᓂᖅ ᐊᒻᒪ ᖃᓄᖅᑑᕐᓂᖅ ᑖᒃᑯᐊᒃ 
ᐅᑲᓕᒫᒐᑯᓗᐃᑦ.  ᐅᖃᐅᓯᖃᕐᓗᓯ ᖃᓄᖅ ᓱᕈᓰᑦ ᐊᓯᒥᖕᓂᒃ ᐃᒃᐱᒍᓱᑦᑎᐊᕈᓐᓇᕐᓂᖏᓐᓂᒃ ᐱᖃᓐᓇᕆᔭᒥᓂᒡᓗ, ᐃᓚᒥᓂᒡᓗ 
ᐊᒻᒪ ᐊᐃᑉᐸᕆᔭᒥᓂᒃ. ᐅᖃᐅᓯᖃᓕᖅᐸᓪᓕᐊᔾᔪᑎᒋᓗᒋᑦ ᑏᕖᒃᑯ ᑕᑯᒃᓴᐅᔪᑦ, ᑕᕐᕆᔮᒃᓴᑦ ᐊᒻᒪ ᖃᓄᑐᐃᓐᓇᖅ ᐊᑐᖅᑕᐅᔪᑦ 
ᐃᓱᒪᓕᖅᑎᑉᐸᓪᓕᐊᓇᓱᐊᕐᓂᕐᒧᑦ ᖃᓄᐃᓕᐅᕈᓐᓇᕋᔭᕆᐊᒃᓴᖏᓐᓂᒃ ᖃᓄᐃᓐᓇᖅᑐᒦᓯᑳᓪᓚᖕᓂᕈᑎᒃ.

•	 ᐊᔪᕆᖅᓲᔾᔨᔾᔪᑎᒋᓗᒋᑦ ᐱᒻᒪᕆᐅᔪᖁᑎᒋᔭᐅᔪᑦ ᓲᕐᓗ ᑐᙵᓇᕐᓂᖅ, ᓱᕈᓰᑦ ᖃᐅᔨᑎᓪᓗᒋᑦ ᓇᒡᓕᒋᒐᕕᒋᕐ 
ᑐᙵᓱᖁᓪᓗᒋᓪᓗ – ᖃᓄᐃᑐᐃᓐᓇᒥᐊᕋᓗᐊᖅᐸᑕ ᑕᐅᑦᑐᖏᑦ, ᖃᓄᐃᑦᑐᒪᒥᐊᕋᓗᐊᖅᐸᑕ, ᐅᕝᕙᓘᓐᓃᑦ ᑭᓇᒥᐊᕐᒥᒃ 
ᓇᒡᓕᒋᔭᖃᕐᐸᑕ ᑲᑎᒪᔪᒪᔭᖃᕐᐸᑕᓘᓐᓃᑦ.

ᖃᓄᖅᑑᕈᑎᑦᑎᐊᕙᐃᑦ ᒪᒃᑯᒃᑐᓄᑦ

•	 ᑐᙵᓱᒃᑎᑦᑎᐊᕐᓗᒋᑦ ᒪᒃᑯᒃᑐᑦ ᐅᓂᒃᑲᐅᓯᖃᖁᓪᓗᒋᑦ ᖃᓄᐃᓕᕐᒪᖔᑕ ᐃᓅᓯᕐᒥᓂ. ᑐᑭᓯᑎᑦᑎᐊᕐᓗᒋᓪᓗ 
ᖃᓄᐃᖏᑦᑎᐊᕐᓂᖓᓂᒃ ᐊᐱᖅᓱᖃᑦᑕᕐᓗᓂ. ᖃᐅᔨᒪᑎᑦᑎᐊᒃᑭᑦ ᖃᓄᓕᒫᖅ ᐃᑲᔪᖅᑐᑦᑎᐊᕋᕕᒋᑦ 

ᐃᓱᒫᓗᒋᓕᖅᑕᐃᓕᑦᑎᐊᒃᑭᑦ ᐅᖃᐅᓯᕆᓗᒋᓪᓘᓐᓃᑦ.

•	 ᐅᖃᐅᓯᕆᓗᓯᐅᒃ ᖃᓄᐃᑦᑐᒪᓂᕆᓂᐊᖅᑕᖏᑦ ᐃᓅᓯᕐᒥᓂ. ᑐᑭᓯᑎᑦᑎᐊᕐᓗᒋᑦ ᖃᓄᑐᐃᓐᓇᖅ ᖃᓄᐃᓐᓇᖅᑐᒦᖁᓇᒋᑦ, 
ᓇᓗᓇᖏᑦᑎᐊᕐᕕᒋᓗᒋᓪᓗ! “ᓄᑕᕋᓛᖅᑖᖁᕙᑦᑎᒋᑦ ᑭᓯᐊᓂ ᐱᔪᒪᓕᕈᕕᑦ ᐱᑐᐃᓐᓇᕆᐊᖃᓕᕈᕕᑦ. ᖃᐅᔨᒪᒐᓗᐊᖅᐱᑦ 
ᓯᖓᐃᓕᕐᓚᖏᑦᑐᓂᒃ ᓇᑭᑦ ᐱᔭᕆᐊᖃᕐᒪᖔᖅᐲᑦ ᐊᒻᒪ ᖃᓄᖅ ᐊᑐᕆᐊᖃᕐᒪᖔᖅᐱᒌᑦ?” “ᐃᒥᐊᓗᒃᑕᖃᑐᐃᓐᓇᕆᐊᖃᕐᒪᑦ 
ᖁᕕᐊᓱᖃᑎᒌᒃᑐᓂ. ᖃᓄᖅ ᖃᓄᐃᓕᐅᖏᑦᑐᓐᓇᕐᓂᐊᖅᐱᑦ ᓄᑕᕋᒃᓴᖅᑖᖏᑦᑐᓐᓇᕐᖁᓪᓗᑎᑦ?”

•	 ᐅᖃᐅᓯᕆᓗᒋᑦ ᐊᔾᔨᒌᖏᑦᑐᑦ ᐱᐅᔪᓪᓗ ᐱᐅᖏᑦᑐᓪᓗ ᐊᐃᑉᐸᕇᖃᑦᑕᕐᓃᑦ. ᐱᐅᔪᑦ ᐱᖃᑎᒌᖕᓃᑦ ᖃᓄᐃᖏᑦᑐᑦ, 
ᓱᓕᑦᑎᐊᕐᓂᖃᖅᑐᑦ, ᐃᒃᐱᒌᑦᑎᐊᕐᓃᑦ ᖁᕕᐊᓇᕐᖢᑎᒡᓗ. ᐱᐅᖏᑦᑐᑦ ᐱᖃᑎᒌᖕᓃᑦ ᑎᒥᒥᒍᑦ ᐋᓐᓂᖃᑦᑕᐅᑎᕙᒃᑐᑦ, 
ᓯᖕᓇᖃᑦᑕᐅᑎᕙᒃᑐᑦ, ᐊᑕᓗᐊᒪᔮᕐᓗᑎᑦ ᐅᕝᕙᓘᓐᓃᑦ ᐱᑎᑦᑎᔨᐅᓂᕋᖅᑕᐅᓃᑦ.


